
Asasara Pipaluk 

lnatsisartut suleriaasianni § 37 naapertorlugu Sisimiuni umiarsualivik pillugu 
Naalakkersuisunut apeqquteqaateqarputit. Apeqqutitit uannit akineqartussatut 
innersuunneqarput. Apeqqutitit matuma kinguliani ataasiakkaarlugit allanneqarput, 
akissummillu malitseqarlutik. 

Apeqqut 1: Naalakkersuisut qanoq pilersaaruteqarpat Sisimiuni umiarsualiviup 
iluarsartuunneqarneranut tunngatillugu? 

Akissut: Naalakkersuisut Sisimiut umiarsualiviat nutarterniarlugu pilersaaruteqarput. 
Tassunga atatillugu suliassap pilersaarusiornera aallartereerpoq. Pilersaarusiorneq 
naammassippat tamanut ammasumik neqeroortitsisoqassaaq, tamatuma kingorna 
sanaartugassanik suliassinneqartartumik suliarinnittussamik nassaartoqarsinnaavoq. 
Aasap ingerlanerani nutarterinissamut neqeroortitsineq ingerlanneqarsinnaavoq aamma 
ukiuni tulliuttuni naammassineqarluni. 

a. Qaqugu naatsorsuutigineqarpa Sisimiuni uniarsualiviup 
iluarsartuunneqarnera aallartinneqassasoq? 

Akissut: Suliassap pilersaarusiornera naammassitinnagu 
piffissalersuussisoqarsinnaangilaq. Tamatuma kingorna sanaartugassanik 
suliassinneqartartumik isumaqatigiissusiortoqassaaq. Naatsorsuutigineqarpoq suliaq 
ingerlanneqassasoq 2025-mi aamma 2026-mi. 

Apeqqut 2: Naalakkersuisut oqaluuserisamut soqutiginaatilinnik allanik 
paasissutissiisinnaanerlutik? 

Akissut: Suliassaq ingerlanneqarniassammat, suliassap pilersaarusiornernerata 
naammassinissaa kingornalu neqeroortitsinissaq, Naalakkersuisut qilanaaraat. 

Neriuppunga qulaani allaqqasuni apeqquteqaatitit akineqartut. 

